
Seduta ta' I-14 ta' Novembru, 2005

Citazzjoni Numru. 648/1991/1

Joseph Vella bhala I-uniku direttur ghan-nom u in
rapprezentanza ta’ ta’ Natu Limited

Versus
Louis Caruana

Din hija kawza dwar appalt. Is-soc¢jeta attri¢i tghid illi x-
xoghol sar hazin, u ghalhekk gieghda tfittex ghad-danni u
ghat-thassir tal-privilegg ta’ l-appaltatur imnizzel mill-
konvenut; il-konvenut b’rikonvenzjoni gieghed ifittex ghall-
hlas tal-bilan¢ li fadallu jiehu mill-prezz tax-xoghol.

I¢-¢itazzjoni tghid illi s-socjeta attrici gqabbdet lill-konvenut
b’appalt biex jaghmel xoghol ta’ kisi, zebgha u tibjid fuq
korp ta’ appartamenti fi Triq il-Gifen, Bugibba. Il-konvenut
lesta x-xoghol qabel is-26 t'April 1990, u dakinhar il-perit
imgabbad mill-attur mar ikejjel ix-xoghol biex johrog il-
kont. Ftit gimghat wara li nhareg il-kont, bdew johorgu
difetti kbar fix-xoghol ghax iz-zebgha bdiet tingasam u
titgaxxar fi rqajja’ kbar minn mal-hitan. L-attri¢i bdiet tfittex

biex tara ghala hareg id-difett u sabet illi r-raguni kienet
ghax il-konvenut applika hazin iz-zebgha. Ghalhekk I-
attrici ma riditx thallas qabel ma I-konvenut jaghmel tajjeb
ghad-difett u ghall-hsara |i l-attrici garrbet minhabba
f'hekk.

Fit-2 ta’ Lulju 1991 il-konvenut nizzel privilegg (numru
11817/1990) fuq l-appartamenti bis-sahha ta’ I-art.
2010(b) tal-Kodi¢i Civili. Dan il-privilegq, izda, ma tnizzilx
fir-Registru Pubbliku fiz-zmien li taghti I-ligi.

[I-konvenut mhux biss ma resaqgx ghal-likwidazzjoni u I-
hlas tad-danni kbar li garrbet I|-attri¢i bi htija tieghu, izda
fittex li jesegwixxi I-privilegg. L-attrici ghalhekk fethet din
il-kawza u gieghda titlob illi I-gorti:

1.  tghid illi I-privilegg numru 11817 ta’ 1-1990 imnizzel
mill-konvenut ma tnizzilx fiz-zmien li taghti I-ligi u ghalhekk
ma jiswiex;

2. ghalhekk tordna illi I-privilegg jithassar mir-Registru
Pubbliku;

3. tghid illi I-konvenut ghandu jwiegeb ghad-danni
kollha li garrbet l-attrici minhabba d-difetti i hardu fiz-
zebgha;

4.  tillikwida d-danni; u

5. tikkundanna lill-konvenut ihallas id-danni hekk
likwidati, flimkien ma’ I-imghaxijiet kummercjali u I-ispejjez.
[I-konvenut ressag dawn I-e¢cezzjonijiet:

1.  ma hux minnu illi x-xoghol ma sarx kif iridu l-arti u s-
sengha;

2. l-attrici ga hallset sitt elef lira (Lm6,000) akkont, u
gatt ma galet illi x-xoghol kien hazin;

3. il-privilegg tnizzel fiz-zmien li taghti I-ligi; u

4. il-konvenut beda |-proceduri billi nizzel privilegg
specjali sabiex jithallas il-bilan¢ li fadallu jiehu.

ll-konvenut ingeda wkoll bil-proceduri mibdija mill-attrici
biex ressaqg kontro-talba. Fisser illi ghax-xoghol li ghamel
ta’ kisi, zebgha u tibjid, li sar kif iridu l-arti u s-sengha, hu
kellu jiehu disat elef, mitejn u disa’ liri u tmienja u tletin
¢centezmu (Lm9,209.38). L-attri¢i hallset biss sitt elef lira
(Lm6,000) u ghalxejn kienet imsejha biex thallas il-bgija.
lI-konvenut ghalhekk b’rikonvenzjoni qieghed jitlob illi I-
gorti tikkundanna lill-attri¢i thallas tlitt elef, mitejn u disa’ liri
u tmienja u tletin ¢entezmu (Lm3,209.38), flimkien ma’ |-
ispejjez u l-imghax.

Ghall-kontro-talba, is-socjeta attric¢i ressqet I-ec¢¢cezzjoni illi
x-xoghol li ghamel il-konvenut kellu difetti kbar li hargu ftit
ta’ zmien wara li tlesta x-xoghol u li lill-attrici ghamlulha
danni kbar.

[l-perit tekniku mahtur mill-qorti sabiex jirrelata dwar ix-
xoghol maghmul mill-konvenut sab illi tassew illi x-xoghol
ma sarx kif iridu l-arti u s-sengha. ll-perit fil-fatt sab illi,
fejn il-konvenut kesa I-gebla biz-zebgha wara li sar it-tikhil
tal-fili, ma hax hsieb illi jnehhi mill-u¢uh tal-hitan I-ghabra li
tingema’ meta jigu xkatlati I-fili mkahhlin. Ghalhekk iz-
zebgha, minhabba I-ghabra, ma qgabditx sew ma’ |-u¢uh
tal-hitan, u bdiet tingala’, tintefah u titqaxxar™.

Biex titnehha |-hsara, iz-zebgha li saret mill-konvenut
kellha tinbarax u I-hitan jinzebghu mill-gdid, wara illi
titnehha kull ghabra minn mal-hitan. Biex isir dan ix-
xoghol, il-perit sab illi hija mehtiega nefqa ta’ tlitt elef,
erba’ mija u wiehed u sebghin lira u tnejn u ghoxrin
éentezmu (Lm3,471.22)%.

Billi din in-nefqa zejda saret mehtiega bi htija tal-konvenut,
ghax ix-xoghol ma ghamlux kif irdu l-arti u s-sengha,
ghandu jbatiha I-konvenut. Ghalhekk issehh tpacija bejn
dak li fadallu jiehu I-konvenut u d-danni li ghandu jaghmel
tajjeb ghalihom.

Ma huwiex kontestat illi I-konvenut kellu jiehu disat elef,
mitejn u disa’ liri u tmienja u tletin ¢entezmu (Lm9,209.38),
li minnhom I-attrici hallset sitt elef lira (Lm6,000) u
ghalhekk fadal tlitt elef, mitejn u disa’ liri u tmienja u tletin
centezmu (Lm3,209.38). Meta ssir tpacija mat-tlitt elef,
erba’ mija u wiehed u sebghin lira u tnejn u ghoxrin
¢centezmu (Lm3,471.22) li ghandu jhallas il-konvenut
bhala danni, jifdal illi I-konvenut ihallas id-differenza ta’
mitejn u wiehed u sittin lira u erbgha u tmenin ¢entezmu
(Lm261.84).

Billi d-dejn favur il-konvenut thallas kollu bi tpacija, issir
akkademika |-kwistjoni jekk il-privilegg tnizZilx fiz-zmien li
taght I-ligi jew le. F’kull kaz, il-privilegd ghandu jithassar
ghax id-dejn imhares bih thallas kollu.

Ghal dawn ir-ragunijiet il-qorti taqta’ I-kawza, u tiddisponi
kemm mit-talbiet ta’ I-attrici u kemm mill-kontro-talba tal-

Para. 12 tar-relazzjoni tal-perit tekniku, fol. 242.
Ara para 5 tar-relazzjoni addizzjonali tal-perit, fol.. 257, u para. C tan-nota ta’ I-
attrici, fol.. 248.

Pagna 3 minn 4
Qrati tal-Gustizzja



Kopja Informali ta' Sentenza

konvenut, billi tghid illi x-xoghol maghmul mill-konvenut
ma sarx kif iridu I-arti u s-sengha u ghalhekk il-konvenut
ghandu jaghmel tajjeb ghad-danni li garrbet I-attrici
minhabba fin-nuqqas tieghu, u li huma likwidati fis-somma
ta’ tlitt elef, erba’ mija u wiehed u sebghin lira u tnejn u
ghoxrin ¢entezmu (Lm3,471.22); wara li ssir tpacija mal-
bilan¢ ta’ tlitt elef, mitejn u disa’ liri u tmienja u tletin
centezmu (Lm3,209.38) li kien fadallu jiehu I-konvenut,
jifdal illi I-konvenut jaghti lill-attri¢i mitejn u wiehed u sittin
lira u erbgha u tmenin ¢entezmu (Lm261.84); ghalhekk,
wara li tghid illi d-dejn favur il-konvenut huwa mhallas ghal
kollox, u ghalhekk tordna illi jithassar il-privilegg relativ
numru 11817 ta’ 1-1990, tikkundanna lill-konvenut ihallas
lill-attrici mitejn u wiehed u sittin lira u erbgha u tmenin
¢entezmu (Lm261.84), flimkien ma’ l-ispejjez kollha tal-
kawza u l-imghaxijiet mitluba fi¢-cCitazzjoni.

< Sentenza Finali >

